
B YGGÐARANN S ÓKNASTOFNUN 

ÍSLANDS

U M S Ó G K  Í !M F R U M V A R P  T I L  L A G A  UM H E I M I L D  T Í L  
S A M N i  H G A  V) M Á L V E R K  S M  Í D J U  í  R E Y Ð A R F I R Ð l

Iðnaðamefnd Alþingis hefur með bréfi dags. 30. janúar 2003 óskað eftir umsögn 
Byggðarannsóknastofnunar íslands um frumvarp til laga um álverksmiðju í Reyðarfirði, 509. 
mál (hér eftir nefnt frumvarpið). Byggðarannsóknastofnun gerir ekki efnislegar athuga- 
semdir við frumvarpið sem slíkt en vill hins vegar benda á ýmsa þætti sem varða áhrif 
verkefnisins á byggð og samfélag, einkum á Austurlandi.

Það er álk By^Warm(krmtcfrtum.r að almermt séd me$ taka undir það að jyrirhugiðar 
stóribjufrarrkumdir á Austurkndi rrum hctfa vmdeg áhrif og að þau birtist ekki síst í  jjölgun 
aturmtióézifcera ogeflvngi byggðaráMið-A usturlandi

Bygging og rekstur álverksmiðju í Reyðarfirði ásamt tengdum framkvæmdum er gríðarlega 
umfangsmikið verkefni sem fyrirsjáanlega mun hafa mjög mikil áhrif á byggð og samfélag á 
Islandi öllu. Þessum áhrifiun er lýst í athugasemdum með frumvarpinu, einkum 8. tölulið. 
Þar er byggt á skýrslu ráðgjafafyrirtækisins Nýsis hf. um samfélagsleg og efnahagsleg áhrif 
álvers á Miðausturlandi. Skýrslan er lögð fram sem fylgiskjal (IX) með frumvarpinu. 
Almennt má segja um skýrslu Nýsis að hún gefur gott yfirlit yfir möguleg áhrif fyrirhugaðra 
stóriðjuframkvæmda á Austurlandi hins vegar er framsetning og heimildanotkun með þeim 
hætti að örðugt getur verið að leggja mat á áreiðanleika sumra þeirra fullyrðinga sem þar eru 
settar fram  Það er mat Byggðarannsóknastofnunar að erfitt sé að fullyrða líkt og gert er á 
bls. 89 í fylgiskjölum með frumvarpinu að með umræddum matsaðferðum megi „sjá fyrir 
væntanleg félagsleg og hagræn áhrif af fyrirhugaðri framkvæmd“ . í  skýrslu Nýsis er látið að 
því liggja að mat á samfélagsáhrifum séu einskonar raunvísindi þar sem sjá megi fyrir áhrif 
sem þessi fram í tímann með mikilli vissu. Matsskýrsla af því tagi sem hér er lögð til 
grundvallar getur í besta falli bent á líkleg áhrif af framkvæmdum á samfélag og byggð.

Byggðarannsóknastofnun vill sérstaklega benda á eftirfarandi:



1. í  skýrslu Nýsis er gerð nokkuð nákvæm grein fyrir núverandi stöðu samfélags á 
helsta áhrifasvæði fyrirhugaðra stóriðju framkvæmda. Vegna þeirra áhrifa sem 
skýrsluhöfundar telja að bygging álverksmiðju muni hafa á íbúafjölda, er mikilvægt að 
meta það svigrúm sem fyrir hendi er í ýmsum þjónustuþáttum samfélagsins til að 
taka við auknum verkefnum. Þetta á sér í lagi við varðandi þætti á borð við skóla og 
leikskóla þar sem fjölgun umfram tiltekin mörk getur kallað á talsverða fjárfestingu af 
hálfu viðkomandi sveitarfélaga. A  grundvelli þeirra gagna sem fyrir hendi eru er hins 
vegar torvelt að meta hversu líklegt er að fullyrðingar um að möguleg íbúafjölgun 
muni ekki valda sveitarfélögum eða öðrum þjónustuaðilum teljandi vanda standist 
eða ekki.

2. Taka má undir það mat skýrsluhöfunda að ef ekki verður af fyrirhuguðum 
stóriðjuframkvæmdum megi gera ráð fyrir að íbúum á Mið-Austurlandi haldi áfram 
að fækka. Hins vegar er óvíst hvað sú fækkun verður mikil eða hversu hröð hún 
verður. I nýútkominni skýrslu Higfræðistofnunar Háskóla Islands um þéttbýlis- 
myndun á Islandi1 er bent á að þrátt fyrir að mynstur búferlaflutninga verði að öllum 
líkindum svipað á næstu árum og verið hefur, sé ólíklegt að hraðinn verði sá sami á 
næstu árum. Því er ekki fyllilega víst að sú fólksfækkun sem skýrsluhöfundar telja að 
muni verða á Mð-Austurlandi á allra næstu árum að óbreyttu ástandi, verði eins mikil 
og talið er í skýrslunni. Að auki er rétt að gjalda varhug við því að einblína um of á 
fólksfjölda svæðis sem mælikvarða á búsetugæði þess. Ekki er sjálfgefið að 
fólksfækkun á tilteknum landssvæðum sé af hinu illa og lita þarf til mun fleiri þátta en 
íbúafjölda eingöngu þegar lagt er mat á hvort þróun samfélagsins sé með jákvæðum 
eða neikvæðum hætti.

3. Til að áætla umfang þeirra áhrifa sem eru af fyrirhuguðum stóriðjuframkvæmdum á 
Austurlandi er mikilvægt að áætla skiptingu starfa milli einstaklinga sem búsettir eru á 
Mið-Austurlandi og einstaklinga sem búsettir eru utan þess; svokallað heimamanna- 
hlutfall. í  skýrslu Nýsis er áætlað að á framkvæmdatíma muni heimamenn vinna 
10% ársverka, tímabundið aðfluttir um 15%, erlendir starfsmenn 30% og innlendir 
starfsmenn í vinnubúðum 45%. Þetta mat er sagt byggt á samtölum við aðila sem 
reynslu hafi af síkum framkvæmdum (sjá bls. 120 í frumvarpinu). Hins vegar kemur 
ekki fram hvaða aðila er um að ræða, hvaða framkvæmdir er miðað við eða hvort 
byggt er á gögnum eða hreinni ágiskun viðkomandi. Töluleg gögn sem safnað hefur 
verið við byggingu virkjana á íslandi gefa til kynna önnur hlutföll og á þeim 
grundvelli hefur verið áætlað að við byggingu Kárahnjúkavirkjunar verið 15% 
starfsmanna heimamenn, 3% tímabundið aðfluttir, 20% erlendir starfsmenn og 62% 
innlendir starfsmenn í vinnubúðum11. Ekki skal því haldið fram hér að annað sé rétt 
en hitt sé rangt en hins vegar má benda á að væri notast við sömu forsendur varðandi

byggingu álvers og virkjunar leiddi það til þess að fjöldi afleiddra starfa lækkaði úr 
523 í 465 eða um 58 störf (11%).

4. Annar mikilvægur þáttur í mati á umfangi áhrifa af fyrirhuguðum stóriðju- 
framkvæmdum eru margfeldisáhrif af þeim störfum sem unnin eru bæði á byggingar- 
og rekstrartíma. Varðandi margfeldisáhrif á rekstrartíma eru tilgreindar þrjár leiðir og 
er niðurstaðan sú að notast við svokallaða export-base aðferð. Vandinn er hins 
vegar sá að þeir margfeldisstuðlar sem settir eru fram virðast í raun hrein ágiskun og 
engin leið að meta hvort þau 10-15% skekkjumörk sem sögð eru vera á því mati séu 
raunhæf eða ekki. Sé gert ráð fyrir að ágiskanir um margfeldisstuðla séu nærri lagi og 
að skekkja sé ekki meiri en umrædd 10-15% felur það í sér skekkju sem nemur 30-44 
ársverkum fyrir rekstur álversins eingöngu. Skekkjur af sama toga geta verið til 
staðar varðandi alla aðra þætti verkefnisins og þessar skekkjur geta haft afleidd og 
jafnvel margfaldandi áhrif á ályktanir um umfang verkefnisins.

Byggðarannsóknastofnun áréttar það álit sitt að fyrirhugaðar stóriðjuframkvæmdir á 
Austuriandi muni hafa veruleg samfélagsáhrif og að þau birtist ekki síst í fjölgun 
atvinnutækifæra og eflingu byggðar á svæðinu. Rétt er þó að lokum að benda á að 
spár og mat á þróun mála eru nokkum óvissu háð og er þar ekki síst um að kenna 
skorti á gögnum.

‘ Axel Hall, Ásgeir Jónsson og Sveinn Agnarsson (2002) Byggðir og búseta, þéttbýlismyndun á fslandi. 
Reykjavík, Hagfræðistofnun Haskóla Islands.
“ Grétar Þór Eyþórsson, Kjartan Olafsson og Hjalti Jóhannesson (2001) Kárahnjukavirkjun, mat á 
samfékgsáhrifum. Reykjavík, Landsvirkjun.

